
GOUVÈNÈ CUOMO ANONSE POUSANTAJ MOUN KAP FIMEN DIMINYE NAN NIVO 

KI PI BA KE YO ANREJISTRE NAN ISTWA ETA 
 

Nouvo sibvansyon federal pral ranfòse strateji sispansyon pou kite fimen tabak ki 
bay siksè nan eta 

 
Gouvènè Andrew M. Cuomo jodia te anonse ke nivo fimen nan tout eta te redwi nan 
nivo ki pi ba nan istwa ki anrejistre kòm yon rezilta nan gwo efò sispansyon eta. Done 
montre ke nan kat dènye ane ki sot pase yo, pousantaj fimen pami elèv lekòl segondè 
yo te diminye a 42 pousan e kounye a li rete a 7.3 pousan, pandan ke pousantaj fimen 
pami adilt yo te diminye a 14.5 pousan epi rete anba mwayèn nasyonal de 17.8 pousan. 
 
“Avèk pousantaj fimen ki pi ba ke yo anrejistre nan istwa, li evidan ke Eta New York ap 
vini pi ansante pase anvan,” Gouvènè Cuomo te deklare. “Mwen fyè de rezilta rekò sa 
yo, e administrasyon nou an pral kontinye bati sou siksè sa a pou pwoteje sitwayen nou 
yo epi sipòte sante piblik la.” 
 
Yo ka atribye rediksyon nan pousantaj fimen grasa efò Pwogram Kontwòl Tabak New 
York, Ajanda Prevansyon Eta New York 2013-17 (Plan sante ofisyèl New York) Plan 
Kontwòl Konpreyansif Kansè Eta. Pwogram sa yo santre sou strateji ki baze sou 
evidans pou ankouraje sispansyon tabak grasa kanpay sansibilizasyon agresif piblik, 
pwomote solisyon règleman pou fè tabak mwen aksesib a jèn yo, ak elaji disponibilite 
pou moun yo chèche kraze adiksyon sa a. 
 
Komisyonè Sante Eta New York Dr. Howard Zucker te deklare, “Grasa efò sispansyon 
agresif ak milti-fasèt Eta New York, pousantaj fimen nou te diminye nan nivo ki pi ba ke 
yo anrejistre nan istwa. Sa a se yon gwo akonplisman ke nou tout ta dwe fyè, men 
travay nou poko fini. Nou dwe rete vijilan epi kontinye ranfòse efò nou jiskaske nou 
retire tabak nan New York yon fwa pou tout.” 
 
Depatman Sante a pral kontinye ranfòse efò l pou rive nan yon New York ki pa gen 
tabak, avèk finansman de nouvo sibvansyon ki totalize plis pase $10 milyon ki soti nan 
Sant Federal pou Kontwòl ak Prevansyon Maladi. Premye prim $9.29 milyon sou yon 
peryòd senkan pral sipòte pwogram kontwòl tabak a twa volè, apwòch ki baze sou 
evidans pou sispansyon tabak. Apwòch sa enkli kontraktè lokal yo ki edike kominote 

ansanm avèk lidè lokal yo sou kontinyasyon chaj tabak ak posib solisyon règleman, 
kontraktè sistèm sante kap travay toupatou nan eta pou ogmante ak amelyore livrezon 
tretman depandans tabak ki baze sou evidans and medya ki motive fimè yo pou yo 
sispann epi chanje nòm sosyal yo. 
 
Anplis Eta, New York se te youn nan sèlman senk eta ki te atribye $1 milyon dola sou 
yon peryòd dezan pou yon pwojè inove pou apilke epi evalye yon kanpay medya ki vize 
dirèkteman nan founisè swen sante yo kap travay avèk moun ki gen pwoblèm sante 
mantal, revni fèb oswa fèb nivo edikasyon, e ki fimen nan yon ritm ki pi elve pase gran 
piblik la. Kanpay la pral ankouraje founisè yo pou trete itilizayson tabak pou pasyan yo, 
itilize metòd ki baze sou evidans tankou konsèy ak medikaman ki apwouve, ak ogmante 
konfyans founisè yo nan delivre tretman nesesè sa a. 
 
Plan sante Medicaid ak NY State of Health kouvri sèvis sispansyon tabak pou benefisyè 
yo ki fimen oswa ki itilize lòt pwodui tabak. Pou jwenn enfòmasyon oswa èd pou kite 
itilize tabak, pale avèk founisè swen sante w oswa kontakte Quitline pou Kite Fimen nan 
Eta New York. Quitline se yon sèvis konfidansyèl gratis ki bay sèvis antrènman a 
Nouyòkè yo ki vle sispann itilize tabak. Rele Quitline nan 1-866-NY-QUITS (1-866-697-
8487) oswa vizite www.NYSmokeFree.com to learn more. 
 
Pou jwenn plis enfòmasyon sou Pwogram Kontwòl Tabak New York disponib la. 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


